
ماشومان او ځوانان 
د افغانستان د راتلونکې لپاره پانګونه 

ماشومان او ځوانان د افغانستان تر ټولو ارزښتناکه سرچینه ده. کاناډا به د پوهنې او
روغتیا په برخو کې خپلې پانګونې ته دوام ورکړي، دا کار به تر دې مهاله پورې په  

نوموړو برخو کې زمونږ د پخوانیو مرستو په دوام وي.

 افغانستان په نړۍ کې د نفوس له لحاظه یوه ځوانه ټولنه ده. په منځنۍ توګه هره ښځه 
د شپږو نه زیات ماشومان زیږوي، د ماشومانو او ځوانانو نفوس مخ په زیاتېدو دی.

سربېره په دې، د افغانستان ځوان نسل ښوونې او روزنې ته په لاس رسۍ کې د خنډونو 
سره او د روغتیا په برخه کې د ګواښونو سره مخامخ دي. د افغانستان راتلونکې 
سوکالي او ټیکاو به په پوهې سره د دې هېواد د ځوان نسل سمبالولو او د هېواد د  

امنیت او ودې د لپاره د سرچینو برابرولو او ماشومانو ته د ښو روغتیایی خدمتونو په 
برابرولو پورې تړلي وي. 

کاناډا څه کوي
کاناډا د افغانستان د رسمي ښوونې او روزنې سیستم سره خپلو مرستو ته دوام ورکوي 
تر څو اوږدمهاله پایلې ترلاسه شي، او په عین حال کې په سیمو کې میشت د ښوونې او 
روزنې هڅو ملاتړ کوي دا ډول هڅې په لېرې پرتو سیمو کې سملاسي اړتیاوې پوره 
کوي. زمونږ په هلوځلو کې به ښوونې او روزنې ته د انجونو او ځوانو ښخو په ښه 
لاس رسي باندې ټینګار وشي او د نویو ښوونکو په تېره بیا د ښځینه ښوونکو روزنې 

ته به پاملرنه وشي. 

د کاناډا هېواد د خپلې هغې ژمنې د پوره کولو لپاره چې د ۰۱۰۲ لمریز کال د جي 
اته )G8( هېوادونو په غونډه کې د میندو، نوو زېږېدلو او د ۵ کلنی څخه کم عمره 
ماشومانو د روغتیا لپاره د مسکوکا پروګرام په ملاتړ یې کړې وه، په افغانستان کې د
روغتیایی خدمتونو پیاوړي کولو ته دوام ورکوي تر څو د ګوزڼ د واکسین پروګرام له  
لارې د مرضونو مخنیوی او درملنه وکړي او نور پروګرامونه د روغتیایي څارنې او
ارزونې په برخه کې عملي کړي همداشان د میندو، نویو زیږېدلو او تر ۵ کلنۍ پورې 

ماشومانو د تغذیې حالت به ښه کړي.  

د افغانستان حکومت د کاناډا په شان د بهرنیو هېوادونو
په مرسته، د ښوونې او روزنې یو ملي پروګرام عملي  

کوي. 

